
MISSOURI A VOIKHATNAK BIK KARHLANNAK 
NU LE PA COVO TTIALCA 
 
A voikhatnak bik Karhlannak program nih cikor, nunphung, biaknak, asiloah phaisa peknak 
dan ruangah thleidannak um loin aa tlakmi hngakchia vialte an no lio tein zohkhenh tawlrelnak 
a onh dih khotu upadi a simi, Pumtlamtlinglo Fimcawnnak Phung Dal - C a zulhnak dingah 
Missouri Department of Elementary and Secondary Education (DESE) nih a tawlrel. Hmun 
dangdang in A voikhatnak bik Karhlannak program tawlrel khawhnak dingah DESE nih System 
Point of Entry (SPOE) he riantuanmi bu hra he hnatlaknak a tuah. 
 
A voikhatnak bik Karhlannak ah, nu le pa hna nih covo an ngeihmi cu: 
 
 

A Hlankan In Theihternak Ca (Prior Written 
Notice) .................................................................. 1 
Hnatlaknak (Consent) ........................................... 1 
A Dang tein Tuahmi Chungkhar Zohkhenh 
Tawlrelnak [Individualized Family Service Plan 

A Hlankan In Theihternak Ca (Prior Written Notice) 
Hngakchia aa tlak le tlak lo cheknak, zohhlatnak, hmunhma asiloah hngakchia le hngakchia 
chungkhat sinah tawlrelnak peknak thok ding asiloah thlen dingah SPOE nih ruahnak halnak 
asiloah elnak a tuah hlan ah nu le pa hna nih a hlankan in theihternak ca an hmuh a herh. 
Tawlrelnak timhmi asiloah elmi le tawlrelnak a ruang kong kha nu le pa theihter an herh. Nu le 
pa covo he aa pehtlaimi ca zong theihternak ca he pek chih hrim ding.  
 
Theihternak ca pawl cu chungkhar nih theih khawhmi holh le zapi nih theih khawh dingin tial a 
herh. Chuahkehnak holh timi cu chawnhbiak pehtlaihnak caah nu le pa nih hmanmi holh kha a 
si. Chungkhar nih kutke asiloah Braille timi an hman ahcun, theihternak cu cu bantuk holh 
hmang in theihnak nawl an ngei. 

 
Hnatlaknak (Consent) 
Hnatlaknak timi cu nu le pa: tawlrelnak vialte he aa pehtlaimi kongkau kha, an theihmi holh 
asiloah pehtlaihnak dang hmangin, tlamtling tein theihter i cu kongah an hnatlaknak hal kha a 
si; hnatlaknak halmi tawlrelnak kha ca in tial i an theih le an hna a tlak; i cu hnatlaknak cu 
anmah duh tein tuahmi a si le an duh tik paoh ah leet than khawh a si an theih kha a si. Nu le 
pa nih hnatlaknak kha leet than an duh ahcun, leet thannak an tuah hlan i rak tuah cangmi 
tawlrelnak cu a va huap ti lo. 
 
Nu le pa hnatlak catial cu a tanglei pawl tuah hlan ah laak a herh:  

• hngakchia sining hlatnak (pawl) le zohfelnak tuah hlan ah; 
• hngakchia asiloah chungkhar sinah tawlrelnak pek hlan ah;  
• zapi aa-mah-khannak (MO HealthNet/Medicaid) asiloah pumpak aa-mah-khannak 

hman hlan ah; le,  
• pumpak kongkau kha A voikhatnak bik Karhlannak si loin midang sinah hal asiloah 

hrawmh hlan ah.  

Nu le pa nih hngakchia zohfelnak/sining hlatnak ca i hnatlaknak a pek tikah, ngandamnak lei 
asiloah a dang rikawt nih hi hngakchia hi aa tlak ko tiin a fehter cia dah ti lo ahcun a tlawm bik 
a thiamsangmi pahnih nih an tuah awk a si. Cu hna cu hngakchia tuanbia a latu, thawngpang 
a khawmtu, ngandamnak lei le fimcawnnak lei rikawt a zohtu, zohfelnak hriamnam a hmangtu 
le hngakchia ziaza, thluak, pehtlaihnak, pumsa (mit le hna telh in), umthutning/lungthin 
thanchoning a zohchektu an si lai. Ngandamnak lei asiloah a dang rikawt nih hi hngakchia hi 
aa tlak ko tiin a fehter cia dah ti lo ahcun, cohlan dingah aa tlakmi hngakchia caah hnatlaknak 
chungah IFSP timi a dang tein Chungkhar Zohkhenh Tawlrel Timhtuahnak aa tel. Cu 
timhtuahnak caah hngakchia sining hlatnak tuah le a thanchonak ah a herhmi pawl (ziaza, 
midang he pehtlaihnak, thluak lei, pumsa le umtuning/thinlung) kawl ding, le hngakchia 
zohfelnak tuah ding hna an i tel.  
 
Nu le pa nih hngakchia sining hlatnak tuah liomi ca i hnatlaknak a pek tikah, ngandamnak lei 
asiloah a dang rikawt nih hi hngakchia hi aa tlak ko tiin a fehter cia dah ti lo ahcun, cu sining 
hlatnak cu a tlawm bik a thiamsangmi pahnih nih an tuah awk a si. Cu hna cu hngakchia 
thanchoning kong (ziaza, thluak, pehtlaihnak, pumsa (mit le hna telh in), umthutning/lungthin) 
a latu an si lai i, hngakchia zong an zoh-ngiat pinah hngakchia zohfelnak zong an tuah chih lai. 
 
Pumtlamtlinglo hngakchia a ngeimi nu le pa hna nihcun hngakchia asiloah chungkhar 
tawlrelnak cu zeitik paoh ah an cohlan asiloah an el khawh. Tawlrelnak dang dawnkhan lo tein 
an cohlan hmasa hnu zongah an el than khawh.  
 
Hnatlaknak an pek lo ahcun, hnatlaknak pek loin hngakchia nih zohfelnak le a sining hlatnak 
asiloah tawlrelnak vialte a hmu lai lo timi kha nu le pa theihter ding le, zohfelnak le sining 
hlatnak asiloah tawlrelnak kong he pehtlai in zeidah a ngah timi kha SPOE nih a fianter a herh.  
 
Hnatlaknak an pek lo ahcun, SPOE nih nu le pa biakhiahnak ah hna a hnawh lai lo. Asinain, 
nu le pa nih hnatlaknak an pek lomi kha Missouri Upadi tangah daithlaannak i an ruah ahcun, 
ramkulh upadi nih a ti bantukin uktu hna sinah ripawt a si lai. 
 
A Dang tein Tuahmi Chungkhar Zohkhenh Tawlrelnak [Individualized Family Service Plan (IFSP)] 
Cohlan ni in ni 45 chungah, IFSP tuah khawhnak dingah cohlanmi hngakchia le chungkhar 
pakhat cio he tonnak tuah a herh. IFSP cu kumkhat caah tial a si i thlaruk ah voikhat chek a si. 
IFSP chungah aa telmi kong cu: tulio hngakchia thanchoning; hngakchia le chungkhar caah a 
phichuak; zeitindah thanchoning cu tah a si; tawlrelnak pekmi pawl; tawlrelnak caah a man 
kong; le A voikhatnak bik Karhlannak chung i hngakchia caan hmanning le kumthum a tlin i a 
ngolnak ding konglam caihhmainak hna an si.  
 
Runvennak (Confidentiality) 
A voikhatnak bik Karhlannak program nih anmah program chung aa telmi hngakchia le 
chungkhar konglam a laak i cucu catlap le seh chungah a fim hna. Cu konglam cu nu le pa, 
tawlrelnak petu hna le, nu le pa nih an fa kongah hal khawh an si ko an timi hna midang sin in 
siseh, laak a si. Hi konglam hi zohkhenhnak, tawlrelnak i luhnak, cohlannak le IFSP 
riantuannak ah hman a si. Hi konglam aa phozaar lonak dingah SPOE nih a laak, a chiah, a 
hman, a khon, a phawtzamh, le a hrawh lio ah tha tein runvennak a tuah a herh.  
 
Pumpak kongkau cu A voikhatnak bik Karhlannak riantuannak leng i midang he hrawmh 
dingah cun hnatlaknak ca laak hmasa a herh. A voikhatnak bik Karhlannak riantuannak ah aa 
telmi cu SPOE riantuantu hna, hngakchia Tawlrelnak Pehtlaitu, hngakchia tawlrelnak petu hna, 
Central Finance Office, le DESE an si.  

Thawngpang Hrawhhlohnak (Destruction of Information)  
A voikhatnak bik Karhlannak i tawlrel dingah cohlanmi hngakchia konglam cu SPOE nih catlap 
le seh chungah a khumh hna. Catlap cung chiahmi hngakchia konglam cu hngakchia nih 
tawlrelnak a hmuh ti lo hnu kumthum chung lawng SPOE nih a fim i cu dih cun a hrawh dih. 
Tawlrelnak he pehtlai in hngakchia konglam a herh ti lo ahcun zeitik paoh ah nu le pa nih cu 
konglam cu kan hrawhpiak uh tiah catialnak in chimh khawh a si. Asinain, seh chung i chiahmi 
hngakchia min, chuah nithla, nu le pa umnak le fawn nambat, Tawlrelnak Pehtlaitu le Petu hna 
min, hngakchia IFSP, tawlrelnak petu hna catial le aa ngol cang timi kong cu A voikhatnak bik 
Karhlannak nih caan rikhiah um loin a fim ko lai.  
 
Konglam Zohthannak (Review of Records) 
A voikhatnak bik Karhlannak program ah hngakchia a ngeimi hna nu le pa nihcun an 
hngakchia le an chungkhar konglam kha zoh than khawh a si. Hngakchia sining hlatnak, 
zohfelnak, cohlannak, IFSP, tawlrelnak petu hna catial, hngakchia kongah pumpak 
phunzainak, asiloah hngakchia konglam chungah chiahmi vialte zoh khawh dih a si. 
 
Nu le pa nih konglam zoh dingah halnak an tuah ahcun, IFSP tonnak asiloah biaruahnak tuah 
hlan ah le halnak tuah hnu nihra leng kai loin, rianrang tein SPOE nih a leh colh lai.  
 
Nu le pa hna nih: 

•  hngakchia konglam fianternak an hal tikah SPOE bialehnak theihnak nawl an ngei;  
•  hngakchia konglam chiahmi ca an herh ahcun SPOE sinah halnak nawl an ngei; i, 
•  hngakchia konglam zohthantu dingah minung thimnak nawl an ngei.  

 
Hngakchia a no lio tein tawlrelnak konglam chungah hngakchia pakhatnak tam deuh konglam 
a um ahcun, nu le pa nih anmah fa he aa pehtlaimi konglam lawng chek le zohnak nawl an 
ngei.  
 
Hngakchia kenkawinak, cawmnak, nucan pacan sinak, thennak le, nu le va thennak kong he 
pehtlai in nu le pa nih nawl an ngei lo tiah upadi nih a tinak ca kha SPOE sin a phak dah ti lo 
ahcun nu le pa nih hngakchia konglam zohnak nawl an ngei tiah SPOE nih a ruah ko.  
 
A voikhatnak bik Karhlannak riantuannak a hmangmi dah ti lo, aho nih dah catlap fimmi 
hngakchia konglam an zoh timi kha SPOE nih rikawt a chiah lai, an min, an zoh nithla, le an 
zohnak a ruang. A voikhatnak bik Karhlannak nih a hmanmi konglam a phun le a umnak kha, 
an hal ahcun, nu le pa sinah a pek lai.  
 
SPOE nih hngakchia konglam catlennak (copy tuahnak) man a laak men lai, asinain cu man 
nihcun nu le pa i an fa konglam zohnak a dawnhkhanh lo lawngah. Konglam kawlnak asiloah 
khawmhnak caah SPOE nih man a la lai lo. IFSP tonnak a dih fate, a ran khawhnak bikin nu le 
pa sinah SPOE nih hngakchia sining hlatnak ca, zohfelnak ca le IFSP kha man loin a pek lai. 
 
Nu le pa nih an hngakchia konglam a dik lo, a si loning in a um, asiloah runvennak asiloah 
hngakchia le nu le pa covo a buar tiin an ruah ahcun SPOE sinah cu konglam thlen dingin ca 
an tial khawh. Cu ca an hmuh hnu caan zeimawzat ah, thlen a herh le herh lo kong SPOE nih 
biakhiahnak a tuah a herh. SPOE nih thlen ding a cohlan lo ahcun nu le pa sinah a duh lonak 
kong ca a tial lai i nu le pa nih cu kong he pehtlai in biacaih zungah theihnak nawl an ngeihnak 
zong kha nu le pa sinah a chimh chih hna a herh.  
  
Biaceihnak zung ah chuah in nu le pa nih an hngakchia konglam hi a dikmi a si i runvennak 
asiloah hngakchia asiloah nu le pa covo a buar lo ti an theihnak dingah DESE nih nu le pa kha 

caan a serpiak hna lai, cu bantuk tuah ding an hal ko ahcun. DESE an chimh lai i cu tikah kan 
tuahpiak tiah nu le pa nih hal khawh a si.  
 
Biaceihnak a dih i hngakchia konglam kha a dik lo asiloah runvennak nawl a buar asiloah 
hngakchia covo a buar ko ti a si ahcun, SPOE nih cu konglam cu a thlen lai i nu le pa sinah 
catialnak in theihternak a tuah lai.  
 
Biaceih a dih i hngakchia konglam kha a dik ko i runvennak nawl a buar lo asiloah hngakchia 
covo a buar lo ti a si ahcun, nu le pa nih biaceihnak phichuak kong he pehtlai in an hnatlak 
lonak a ruang kha ca in tial i hngakchia konglam chiahnak ah fim chih khawhnak nawl an ngeih 
kha DESE nih nu le pa a chimh hna lai. Hngakchia konglam fim a si chung vialte, SPOE nih cu 
fim chihmi catial cu hngakchia konglam he hmunkhat ah a fim chih lai. SPOE nih hngakchia 
konglam asiloah a dik lo tiin nu le pa nih an ruahmi kong kha midang a hrawmh hna ahcun, fim 
chihmi ca zong kha hrawmh a si lai.  
 
Remnak Sernak (Mediation) 
Tlamtlin lonak le hnatlak ti khawh lonak a um ahcun nu le pa le DESE, SPOE asiloah 
tawlrelnak petu cu zeitik caan paoh ah remnak serpiak dingin caan pek an si lai. Nu le pa nih 
remnak ser kan herh ko tiin an ruah ahcun DESE sinah hal khawh a si.  
 
Remnak sernak ca chungah a tanglei hi telh an si lai: 

• Remnak sernak haltu min le pehtlaihnak; 
• Hngakchia min le umnak; 
• Hngakchia kong phunzainak asiloah phungning tawlrelnak telh a si le si lo kong;  
• Buaibainak konglam; le, 
• Cu buaibainak caah ruahmi phichuak. 

 
Remnak sernak cu:  

• khoika lei bu paoh nih mah duh tein tel a si;  
• nu le pa caah phungning tein biaceihnak rauhternak asiloah elnak dingah hmanmi a si 

lo i, asiloah IDEA Dal - C i covo pawl elnak zongah hman a si lo; i,  
• remnak sernak a cawngmi, tanh ngei lo lamkaltu nih a tawlrelmi a si lai. Cu tanh ngei lo 

lamkaltu cu DESE, SPOE riantuanmi asiloah hngakchia tawlreltu a si lai lo; i duhdanh a 
ngei lai lo. Lamkaltu caah tiin DESE nih phaisa a pek ruangah lamkaltu thimmi nu 
asiloah pa kha DESE riantuanmi a si tinak a si lo.  
 

Nu le pa cu remnak ser tawlrelnak ah man laak an si lo. Nu le pa le DESE nih remnak sernak 
dingah hnatlaknak an tuah hmasa lai i DESE nih a theihmi a thiamsang lamkaltu cazin chungin 
tanh hlei a ngei lomi lamkaltu an hman lai. 
  
Lamkaltu thim hnu ni 15 chungah remnak sernak nithla le, nu le pa le DESE, SPOE asiloah 
tawlreltu nih an hnatlakmi hmunhma thim a herh. Remnak ser lio i caihhmainak vialte cu him 
tein runven a si lai i hmundang khuadang biaceihnak asiloah phungning biaceihnak dang ah 
tette phun in hman an si lai lo. Remnak ser dingah hnatlaknak tuah hnu ni 30 chungah remnak 
ser cu lim a si lai.  
 
Kap hnih lei bu nih tam deuh a ngah ko tiin hnatlaknak an ngeih lo ahcun remnak ser tikah nu 
le pa lei in asiloah a dang bu lei in minung pathumnak tam lo an ra kho. Remnak sernak ah 
biaceih zung sihni (attorneys) tel asiloah kai khawh a si lo. Nu le pa cu an ai-awh biachimtu 
upadi theimi (advocate) nih a zulh khawh hna. 

Remnak sernak ah tuahmi hnatlaknak cu upadi phungning tein tial i fim a si lai. Cu hnatlaknak 
nih a telh ding cu remnak sernak tuah lio i caihhmaimi vialte cu him tein runven a si lai i a dang 
biacaihnak asiloah mipi cawlcanghnak ah hmun khawh an si lai lo. Cu hnatlaknak cu nu le pa 
le DESE, SPOE asiloah ai-awh khotu tawlreltu nih min an thut lai. Cu hnatlak cu United States 
pengkulh biaceih zung (district court) asiloah ramkulh biaceih zung (state court) vialte ah hman 
khawh an si. 
 
Hngakchia Kong Phunzainak (Child Complaint) 
Pakhat khat asiloah bu pakhat nih DESE, SPOE asiloah tawlreltu nih ramchung upadi phung 
asiloah IDEA Dal - C an buar ahcun, DESE sinah catial in phunzainak tuah khawh a si.  

 
Hngakchia kong phunzainak ca chungah a tanglei hi telh a herh: 

• DESE, SPOE, asiloah tawlrelnak petu nih IDEA Dal - C chung ummi nawl a buar ko timi 
ca; 

• Cu ca cu zei bantuk konglam zoh in dah tial a si tinak; le,  
• Phunzainak a tuahtu minthut le pehtlaihnak. 

 
Phunzainak cu hngakchia pakhat theng kong a si ahcun, hngakchia kong phunzainak ca 
chungah a tanglei hi telh an herh: 

• Hngakchia min le umnak;  
• Hngakchia tawlrelnak petu min;  
• Phunzai duhmi buaibainak konglam, a zei ruang theng ah timi telh in; le,  
• Cu buaibainak caah a phichuak. 

 
Phunzainak ca cu phunzainak hmuh nithla hlan i kumkhatnak tam lo caan ah a rak cangmi 
nawl buarnak kong a si a herh. 
 
DESE sin i phunzainak a pek pah in cu phunzainak ca cu SPOE asiloah hngakchia tawlrelnak 
a petu sinah phunzainak a tuahtu nih a kuat chih lai. Phunzainak he aa pehtlaimi konglam 
dangdang zong, kaa in siseh asiloah catialnak in siseh, phunzainak a tuahtu nih a telh chih 
khawh. 
 
DESE, SPOE asiloah hngakchia tawlrelnak petu nih phunzainak kong he pehtlai in bialehnak 
caan an ngeih lai i, nu le pa le DESE, SPOE, asiloah hngakchia tawlrelnak petu nih mah duh 
tein remnak sernak ah i tel khawhnak caan a um lai. 
 
Phunzainak cu tha tein zohchek a si lai i cu ahcun nu le pa, tawlrelnak petu hna asiloah hi 
konglam he aa pehtlaimi midangdang biahalnak vialte zohnak zong aa tel lai. DESE nih a herh 
ko a ti ahcun a hmunhma hlathlainak zong tuah a si lai. DESE, SPOE asiloah tawlrelnak petu 
nih IDEA Dal-C a buar maw buar lo timi kongah DESE i a donghnak biakhiahnak cu 
hlathlainak hmuhning, konglam le a ruang pawl komh in hi phunzainak chungah aa telmi vialte 
sinah kuat dih a si lai, cucu phunzainak an tuah in ni 60 chungah kuat a si lai. A biapimi thil 
pakhat a um asiloah nu le pa le DESE, SPOE asiloah tawlrelnak petu aa telmi nih remnak 
sernak ah tel rih kan duh ko tiin caan laak an duh i an hnatlak lawngah cu ni 60 timi cu sauh a 
si lai.  
 
DESE, SPOE asiloah tawlrelnak petu nih nawl a buar ko ti a si ahcun, cu buarnak cu zeitindah 
ka remh lai timi kha DESE nih a thanh lai. Cu remhnak ahcun, aa tlakning in, aa tel dingmi cu 
tlolhmi tawlrelnak tuah thannak, phaisa in chamnak, asiloah hngakchia nih a herhmi 
tlamtlinternak le pumtlamtlinglo hngakchia chungkhar vialte i hmailei tawlrelnak hna an si.  

Phungning tein biaceihnak kong, asiloah cu biaceihnak kong he pehtlai in thil dangdang kong 
aa telmi phunzainak ca a um ahcun, biaceihnak chungah an tawlrel cuahmah liomi kong cu 
DESE nih hlathlainak a tuah lai lo, biaceihnak nih bia an fun dih hlan cu. Asinain, biaceihnak 
chungah an tawlrel cuahmah liomi a si lomi kong cu ni 60 chung ahkhan hlathlai ding a si.  
 
Phungning tein tuahmi biaceihnak chungah hngakchia phunzainak kong cu an khiah cang i an 
fehter cang ahcun, cu kong cu biaceihnak i biakhiahmi nih a uk i DESE nih phunzainak a 
tuahtu kha cu biakhiahnak kong cu a theihter lai. DESE, SPOE asiloah tawlrelnak petu nih 
phung an zul lo tiin phunzainak tuahmi cu DESE nih a hlathlai a herh.  
 
Phungning Tein Tuahmi Biaceihnak (Due Process Hearing) 
Nulepa le DESE nih phungning tein tuahmi biaceihnak tiah kawhmi ningin an hnatlak lonak cu 
tolrel khawhnak nawl an ngei. Hi phungning tein tuahmi biaceihnak thok dingin buainak an 
ngeihmi konglam tthatein aa ttialmi ca cu DESE sinah an pek a herh.  
 
Hi phungning tein tuahmi biaceihding nawlnak ca chungah aa tel dingmi hna cu: 

• Phungning tein tuahmi biaceihnak tuahpiak dingin nawlnak a tuahtu min le pehtlaih 
khawhnak konglam; 

• Hngakchia a min le a umnak; 
• Hnatlak lonak fianternak; le, 
• Hi hnatlak lonak hi zeitin dah tolrel piak siseh ti nawlnak. 

 
Hi phungning tein tuahmi biaceihding nawlnak hi nawlnak tuah nithla hlan kumkhat nak tam a 
rau rih lomi caan chungah thil a cangmi hnatlak lonak a si a herh. 
 
Hi phungning tein tuahmi biaceihnak cu nulepa hrangah aa remmi hmun le caan ah tuahpiak a 
si lai. Nulepa nih biaceih piak dingin nawlnak an tuahmi ca hmuh hnu ni 30 nak tam a rauh 
hlanah hi phungning tein tuahmi biaceihnak hi lim dih a si cang timi le biakhiahnak ca cu hi 
biaceihnak ah aa telmi hna sinah kuat a si le silo DESE nih hlathlai ding a si. Biaceih bawi nih 
biaceihnak ah aa telmi pakhatkhat nih nawlnak an tuah ahcun ni 30 nak tam a caan a sauh ter 
khawh.  
 
Hi biaceihnak nak hi DESE nih a man an pekmi thleidannak a ngei lomi biaceihtu bawi nih a 
tthit hruai hna lai. Hi biaceihtu bawi nih no lio tein thleidannak umlo in thiltuah piaknak 
konglam, Tthen thumnak (Part C) chungi aa telmi hna le aa tlakmi hnachia hna le an 
chungkhar herh baumi konglam hna a theih aherh, cun DESE sin rian aa ttuanmi, SPOE siloah 
hngakchia caah rian a ttuanpiak tu pakhat a si a herh. Biaceihtu bawi hna nih an tuah awk a si 
mi thleidan nak a um lomi biakhiahnak a rawkral ter kho tu doh duhnak thinlung an ngeih lo a 
herh. Hi biaceihtu bawi hi hngakchia zohkhenhnak ah aa telve mi bu pakhat khat i an 
rianttuantu a si lai lo. Biaceihtu Bawi cu DESE nih hi phungning tein tuahmi biaceihnak tolrel 
ding hrang lawngah a man an pek mi a si caah DESE sin rian a ttuanmi a si lo. Biaceihtu bawi 
nih biaceihnak ah aa telmi hna an sining zapi hmai an chuahpi mi ttha tein ngeih piaknak 
siseh, thil konglam an chimmi zohtthannak siseh, hi buaibainak kongah biakhiah piaknak 
siseh, cun biakhiahnak ca peknak tiangin siseh a tuah lai. 
 
Phungning tein tuahmi biaceihnak ah aa telmi nulepa poah nih a tanglei bantukin 
nawlngeihnak an ngei: 

• An aiawh tu ding sihni pakhat le biaceihnak ah aa telmi pumtlamtling lomi hngakchia 
caah no lio tein thleidannak umlo in thiltuah piaknak kong ttha tein a thei hngal tu 
pakhat khat siloah cawnnak a ngeitu ngeih khawh a si; 

• Tehte le hmaitonh in bia i halnak an tuah khawh, cun tehte ttuanpiak tu hna rak i telve 
dingin an hal khawh. 

• Biaceihnak tuah hlan a tlawmbik ni nga chungah nulepa sinah pek a si lomi tehte hna 
cu an al khawh; 

• Biaceihnak ah chinchiahmi ca hna cu cattial in siseh seh cattial in siseh a lak in an i lak 
khawh; cun, 

• A hmanmi konglam hawlnak kong aa telmi a donghnak bik biakhiahnak ca a kawpi cu a 
lak in an i lak khawh. 
 

Hi phungning tein tuahmi phunzainak chungah hngahchia hrangah tuahpiak cuahmah a si mi 
thil hna aa tel a si ahcun siloah nulepa le DESE, SPOE siloah thiltuah piaktu nih an hna a tlak 
ko a si ahcun IFSP chungi aa telmi nulepa nih biaceih piak dingin nawlnak an tuah lio caan i 
hngakchia sinah an tuahpiak cuahmah mi cu pehzulh piak a si lai. 
Hi phungning tein tuahmi phunzainak chungah a hramthok lioah tuahpiak dingmi aa tel a si 
ahcun hnatlak lonak chungah aa telmi thiltuahpiak ding hna cu tuahpiak a si aherh. 
 
Nulepa siloah DESE nih phungning tein tuahmi a donghnak biakhiahnak cu an hna a tlak lo 
ahcun pakhat khat nih penguk biaceihzung ah ceihhmai piak tthandingin nawlnak an tuah 
khawh. 
  
Cawnnak Aiawhtu Thiltuahpiak nak  
Hngakchia cu nulepa a ngei lomi a si siloah Peng uktu nih nawlngeihnak pekmi a si ti 
langhternak a um a si ahcun mah hngakchia nih cun cawnnak aiawhtu sinak nawl a ngei. 
Cawnnak aiawhtu hi hngakchia a sining ceihhmainak le hlathlainak ah siseh, IFSP ah a 
tthanchoning le zohtthannak ah siseh, tuahpiak cuahmah liomi thil hna caah siseh, cun IDEA 
tangah ser a simi a dang covo hna caah aiawh tu a si lai. 
 
Hngakchia nih Cawnnak aiawhtu pakhat a herh a siahcun SPOE nih an ruahpiak lai i DESE 
sinah cawnnak aiawhtu lakpiak dingin nawlnak an tuah lai.Cawnnak aiawhtu he tonnak cu 
hngakchia umnak pawngah khua a sa mi cohlan a simi aiawhtu hna bu sinin DESE nih 
timhlamhnak a tuah lai. Hngakchia nih Cawnnak aiawihtu pakhat a herh tiah SPOE nih 
biakhiahnak an tuah hnu ni 30 chungah Cawnnak aiawihtu ding mi pakhat hmuhpiak kho 
dingin DESE nih thazang an chuah lai. 
 
Peng uktu nih zohkhenhmi hngakchia siloah hngakchia zohkhenhnak inn ah a ummi 
hngakchia hna caah SPOE nih hngakchia zohkhenh dingah ttuanvo pekmi bu he bia an ruah a 
herh. Peng uktu nih zohkhenhmi hngakchia caah cawnnak aiawhtu cu hngakchia konglam 
tolreltu biaceihtu bawi nih a tthim te lai. 
 
Cawnnak aiawhtu ding tthimmi nih a aiawhmi hngakchia doh duhnak thinlung a ngeih lo a 
herh, cun hngakchia aiawh nak ah fimthiamnak le thazang a ngeimi a si fawn lai. Hi Cawnnak 
aiawhtu hi Peng uknak bu pakhat khat sinah rian a ttuanmi a si lai lo, cun mah hngakchia 
siloah midang hngakchia caah thil pakhatkhat a tuahpiak tu, ca chimtu siloah zohkhenhtu a si 
fawn lai lo. Cawnnak aiawh tu caah aa tlakmi minung cu DESE sinah rian a ttuanmi a si lai lo, 
zeiruangah tiahcun DESE nih cawnnak aiawh tu dingah tangka an pek mi a si. IDEA i 
Tthennak pathumnak (Part C) tang ah aa telmi tinhmi vialte caah cawnnak aiawh tu nih nulepa 
bantuk tein covo a ngei ve. 

A voikhatnak Karhlannak program konglam tamdeuh theih khawhnak dingah a tanglei 
websit ah rak zoh:  

http://dese.mo.gov/special-education/first-steps. 
 
A voikhatnak Karhlannak ah nulepa covo konglam tamdeuh theihnak ding caah:  

 
Tolrelnak Pehtlaitu sinah pehtlaihnak tuah ding 

 
SPOE zung ah rak chawn:  
1-866-583-2392 

 
DESE zung pehtlaihnak: 
Office of Special Education 
P.O. Box 480 
Jefferson City, MO 65102-0480 
(573) 751-5739; RELAY in Missouri 1-800-735-2966 TDD 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Siangniamrun le Sianglairun Cacawnnak Zung nih a cawlcanghnak chungah miphun, titvun, biaknak, nu le pa sinak, chuahkehnak, kumkhua, asiloah 
pumtlamtlinlo ruangah ahohmanh a thleidang hna lo. Department program kong le, tawlrelnak tuahnak hmun kong le, pumtlamtlinglo hna umkalnak 
le hman ding pawl kong ah a tanglei hi chimhchawnh khawh a si: the Jefferson State Office Building, Office of the General Counsel, Coordinator – 
Civil Rights Compliance (Title VI/Title IX/504/ADA/Age Act), 6th Floor, 205 Jefferson Street, P.O. Box 480, Jefferson City, MO 65102-0480; Phone 
Numbat 573-526-4757 siloah TTY 800-735-2966; email civilrights@dese.mo.gov. 

http://dese.mo.gov/special-education/first-steps
mailto:civilrights@dese.mo.gov

